
CASCO VELLO ALTO!

 Ligazóns 
Para máis información, preme nas liga-

zóns dos termos subliñados en vermello.

 SUMARIO 
Cada elemento do sumario leva á súa páxi-

na correspondente.

 botóns 
Localizados nos bordos das páxinas, pre-

me os botóns para ampliar a información, 

comprar entradas, ver contido audiovi-

sual, volver ao sumario…

 barra superior 
Sempre vas poder volver ao inicio dun 

contido de varias páxinas premendo na 

barra superior.

 Zonas interactivas 
Navega polas páxinas na procura das zo-

nas interactivas (fotografías, biografías 

dos colaboradores, páxinas web, iconas de 

redes sociais, logotipos…).

navega pola revista interactiva

editorial

O lamentable episodio protagonizado 
por Luis Rubiales o día en que a se-
lección feminina de fútbol de España 
gañou a Copa no recente Mundial 
de Australia e Nova Zelandia pon 
de manifesto que aínda falta un lon-
go camiño cara á igualdade. Durante 
a asemblea xeral extraordinaria da 
Real Federación Española de Fútbol 
(RFEF), organismo que preside, 
Rubiales cargou contra o «falso fe-
minismo». Queremos supoñer que se 
refire á falsidade de individuos coma 
el, que afirman defender os dereitos 
da muller namentres que manteñen 
actos tan grotescos coma os que rea-
lizou durante o partido e na posterior 
entrega de medallas, cando sen con-
sentimento bicou nos labios á futbo-
lista Jennifer Hermoso, así como 
en declaracións posteriores verbo 
deste feito. Ante esas expresións ma-
chistas da España casposa ergueuse a 
resposta de moitas mulleres fartas de 
calar. Jenni estase a enfrontar ante 
unha exposición brutal, pero con ela 
está a sororidade. Este caso ha servir 
para que cada vez que unha de nós 
se sinta agredida, saiba que non está 
soa e poida responder que se acabou. 
ACABOUSE.



ollo ao dato

APERTA, a Asociación de Percusionistas 
e Tamborileir@s con sede en Santo André 
de Comesaña, organiza o festival Apertuke, 
un encontro para dar a coñecer ritmos de 
fusión afrobrasileiros e afrolatinos a través 
de batucadas, concertos e obradoiros. O 
festival é de acceso libre e celébrase o sába-
do 16 e o domingo 17 no complexo depor-
tivo de Dunas de Gaifar (Nigrán).

SUSO IS BACK! De volta de todo, o ac-
tor vigués Suso Cortegoso regresa ante o 
micrófono, guitarra en man, para retomar 
a faceta musical cunha cita ao vivo o pri-
meiro venres de cada mes baixo a negra 
sombra do Café Uf (rúa do Pracer, 19).

O CALENDARIO DE CARREIRAS 
POPULARES REACTÍVASE o domin-
go 10 coa celebración dos 10 km do Berbés, 
unha proba sobre territorio totalmente 
plano que discorre pola zona portuaria. 
A VII Invasión Celeste da Fundación Celta 
ten lugar en torno ao Estadio de Balaídos 
o domingo 24 e divídese en tres categorías: 
adulta (8 km), infantil (1 km) e miudiña 
(50 m). Co remate do verán, toca recupe-
rar os hábitos saudables.

EFEMÉRIDE

O británico Mike Oldfield debutou co álbum Tubular Bells, que arrasou cando o tema de 
apertura lle puxo banda sonora ao filme O exorcista (William Friedkin, 1973). En conmemo-
ración do vixésimo aniversario, o 19 de setembro de 1993 as campás tubulares de Oldfield 
resoaban no parque de Castrelos. Trinta anos daquel concerto.

VIGUeSa DO MES
TEXTO: Tamara NOVOA fotoS: PAula cermeño

Lucía Taboada
Xornalista

pero fundamental, que consiste en arqui-
var todo o rexistro radiofónico. Despois, 
en Hoy por Hoy aprendín moitísimo con 
Pepa Bueno, que é unha gran profesio-
nal, moi esixente; ensinoume a ser moi 
rigorosa no que escribía e en todo o que 
facía. E, por último, estiven catro anos 
en La Ventana, con Carles Francino, 
que tamén é un mestre da profesión e aí 
aprendín un rexistro máis amable, o de 
contar historias. Non hai nada malo que 
poida dicir da radio, salvo os horarios e 
a precariedade, pero isto último dáse en 
todo o sector.

Es unha das poucas mulleres que teñen 

unha columna de opinión nun medio 

deportivo como o diario As. Aínda es-

tamos vetadas nalgúns sitios?

Nos deportes cada vez hai máis presenza 
feminina, pero é certo que na área de opi-
nión aínda non. Se te fixas nos faladoiros 
deportivos de calquera medio de comu-
nicación, principalmente son case todo 
homes. Tamén faltan narradoras, o ano 
pasado puidemos ver por primeira vez 
unha comentarista de fútbol masculino, 
no Mundial de Qatar. Pero tamén estamos 
máis expostas por ser menos, porque nas 
redes sociais eu vin insultos bestiais contra 
esta rapaza.

LUCÍA TABOADA VÁZQUEZ (Vigo, 

1986) acaba de estrearse canda o tamén vigués 

Luis García como presentadora do programa 

El Desmarque, en Cuatro, a nova aposta 

deportiva de Mediaset. A xornalista deixa as 

ondas radiofónicas da Cadena SER, onde tra-

ballou durante 13 anos, para enfrontarse ás cá-

maras de televisión. Falará do seu benquerido 

RC Celta, equipo do que este ano foi nomeada 

embaixadora co gallo do centenario. E farao 

coa mesma ilusión daquela nena que entrevis-

taba á xente da casa cun micrófono de madeira 

que lle fixera seu avó.

Como afrontas o cambio da radio pola 

tele?

É un gran reto, porque levaba trece anos 
na radio; basicamente toda a miña carreira 
profesional. Pero apetéceme probar este 
formato e estar diante das cámaras, aínda 
que sinto vertixe como ante calquera cam-
bio profesional gordo, tamén ilusión.

Estiveches na Cadena SER desde 2010, 

que recordo levas de todos estes anos?

Todo o que sei sobre a profesión apren-
dino na radio, porque ademais alí levo 
feito de todo. Estiven primeiro en A vi-

vir que son dos días, o programa das fins 
de semana; logo en documentación, que é 
unha área do xornalismo menos coñecida 

«ABUNDAN AS ENTREVISTAS CON 
XORNALISTAS DÓCILES DE MÁIS»

Publicaches dous libros ilustrados 

por Moderna de Pueblo nos que falas 

en clave de humor sobre a imposición 

social de que as mulleres sexamos per-

fectas. Como se poden botar fóra os 

complexos e deixar de amargarse?

A nivel laboral séguese notando moito, 
a muller ten que ser perfecta en todos os 
ámbitos, non pode ser nin dura nin feble... 
Desa imposición social procede a autoe-
sixencia coa que cargamos para intentar 
ser perfectas, tamén a nivel físico. Nos últi-
mos anos vivimos unha onda feminista que 
puxo estes temas enriba da mesa, aínda que 
asemade estamos vivindo unha contraon-
da, un rebrote da misoxinia alentada por 
certos influencers e personaxes públicos... 
Isto é preocupante, por iso temos que se-
guir loitando e reivindicando a igualdade.

A partir do 8 de marzo do 2019, con 

manifestacións masivas, empezou a 

abrirse unha cisma dentro do feminis-

mo, non che parece? 

Penso que ás veces o feminismo se perde 
en debates absurdos como nomenclaturas, 
percepcións moi superficiais que lle fan 
máis mal que ben ao movemento. Estou 
vendo bastante controversia, por exemplo, 
coa «lei trans» e non acabo de entender 
esta polémica levantada por algún sector 
do feminismo.

Que opinas de que nos medios se lle 

dea espazo ao discurso reaccionario de 

Vox?

Penso que hai que darlles espazo, ao final 
ese partido representa moitos votantes 

españois. O labor dos xornalistas é, cando 
procede, rebater con datos, con argumen-
tos e con feitos. Pero, aparezan ou non nos 
medios tradicionais, o discurso vai estar 
pululando polas redes sociais.

Na campaña electoral pasada a xorna-

lista Silvia Intxaurrondo desmentiu a 

Núñez Feijoo nunha entrevista en La 

hora de La 1 (TVE). Que está a pasar nos 

medios para que isto fose noticia?

Abundan as entrevistas nas que os xorna-
listas son demasiado dóciles e non se con-
trastan os datos das cousas que están dicin-
do os entrevistados. Alegroume ver que o 
Colexio de Xornalistas ou os propios tra-
balladores de RTVE saísen en defensa de 
Silvia. Se o entrevistado está incorrendo 
nunha falsidade é función do entrevista-
dor dicilo, e preocúpanme que haxa certos 
sectores e algúns políticos que vexan isto 
como sectarismo.

Tes máis de 130.000 seguidores en 

Twitter (agora X). Que ten esa rede so-

cial para ti?

A ver se sobrevive! Ten un pouco de todo. 
Ultimamente está un pouco turbia e cada 
vez hai máis troles, máis fake news, moita 
desinformación... Pero hai unha parte desa 
rede que me continúa enganchando: o hu-
mor. Penso que aínda se pode atopar moita 
calor aí, non todo é odio.

No libro Hiperconectados falas de como 

vivimos enganchados ás redes, pero 

tamén das vantaxes que teñen. Gaña o 

bo ou o malo?

Eu non son de deostar as redes sociais, 
pero son consciente de que xeran cer-
tos problemas. O tema dos filtros de 
Instagram paréceme bastante preocu-
pante, pois fomentan unha percepción 
do propio corpo que non se corresponde 
coa realidade. Logo tamén está a parte do 

«Faltan mulleres opinando 
sobre deporte»

«Fíxenme celtista aos cinco 
anos, non houbo outra opción»

Co libro Como siempre, lo de siempre ga-

ñaches Panenka en 2019. Nesa obra 

retratas a paixón que sentes polo RC 

Celta, de onde che vén o sentimento?

Meu pai fíxome socia aos cinco, canda 
a miña irmá. Desde que empecei a ir a 
Balaídos, sentín que ese era o noso templo 
familiar, algo que transcendía bastante o 
plano futbolístico. Así que me fixen celtis-
ta desde os cinco anos, irremediablemente, 
non houbo outra opción.

Canda Eusebio Sacristán, Míchel 

Salgado e Fernando González «Gonzo», 

fuches nomeada polo Celta como em-

baixadora do Centenario. Como reci-

biches a nova?

Fíxome moitísima ilusión, porque ademais 
eu son unha afeccionada supernormal; 
penso que me fixeron embaixadora como 
alguén que pode representar os seareiros 
que nos achegamos ao Celta a través dos 
nosos pais ou algún outro familiar, que 
levamos o club no corazón desde peque-
rrechos. Tamén me fixo moita ilusión por 
meu pai. É un orgullo e seguirei levando 
comigo o nome do Celta.

Un desexo para o Celta nesta nova 

temporada?

Sería redondo gañar un título neste ano do 
Centenario.

Desde o teu novo traballo poderás se-

guir de preto o equipo.

Si, intentarei ser obxectiva, pero seguro 
que alguén me colle nalgún renuncio cel-
tista.

odio. Os troles, que simplemente se dedi-
can a atacar e a propagar fake news, non 
deberían estar na Rede e penso que as no-
ticias falsas son unha das grandes ameazas 
democráticas que temos hoxe. Pode pare-
cer exaxerado, pero nos Estados Unidos 
está pasando. Logo está a outra parte: as 
redes permítenche coñecer e amplificar 
mensaxes moi minoritarias, que non che-
garían á xente de non ser por elas. Deostar 
as redes sociais paréceme un erro, pero si 
que penso que as propias plataformas de-
berían aplicar mellores filtros; non penso 
que os problemas sexan unicamente culpa 
dos usuarios.

10 i setembro 2023

GRAFFITI

VIGO, CIDADE DE COR: 
XAVIER MAGALHAES

O mural sitúase ante a Pinacoteca Francisco Fernández del Riego, na rúa de Abeleira Menéndez

https://goo.gl/maps/ZTjfqcCWy5B7GeGu5


non se fai». Pero non hai problema que 
non teña arranxo con algo de vontade, 
así que Magalhaes púxose mans á obra, 
aprendendo dos erros, para volver insuflar 
de vida a súa propia creación. Púxose unha 
cámara de aire de aluminio para evitar as 
filtracións de auga, un protector poroso e 
dúas capas de pintura antigraffiti para evi-
tar os ataques dos descerebrados.

Deste xeito, Magalhaes empezou a re-
construír a peza orixinal respectando as 
liñas orixinais e achegando viveza con 
esmaltes acrílicos para gañar, sequera 
de xeito efémero, unha loita particular 

contra o paso do tempo. Así, o 
monstro primitivo que concibiu 
continuará a facer garda á entra-
da do Casco Vello Alto, «mirando 
de esguello para os viandantes, 
para saber se son de boa catadura, 
porque a este barrio xa tivo dor 
dabondo».

O paso do tempo non perdoa unha. E se 
falamos de obras de arte ao aire libre, a 
saña aumenta exponencialmente. Van oito 
anos desde que botou a andar o programa 
«Vigo, cidade de cor» e moitas das obras 
iniciais xa mostran as feridas do devir. É 
o que lle aconteceu á peza que serve como 
aperitivo visual a aqueles que visitan a 
Pinacoteca Francisco Fernández del Riego, 
unha obra de XAVIER MAGALHAES, 
nada menos que un discípulo de Laxeiro.

Primeiro foron as ineludibles filtracións de 
auga propias dunha cidade costeira como 
a nosa, que lle foron roubando cor á crea-
ción de Xavier, que supón unha 
homenaxe á súa propia evolución 
artística desde a figuración ata 
o primitivismo. E despois algún 
imbécil decidiu darlle a estocada 
final riscando unha firma por riba. 
Como o propio autor asegura, «un 
graffiteiro de verdade sabe que iso 

Fotógrafo documental 

e xestor cultural

JUAN TEIXEira

https://www.augustasanxenxo.com/ecowellnessresort/


Cultura ‘on’
CINE AO AIRE LIBRE, TEATRO E 
MÚSICA en espazos patrimoniais, maxia, 
circo, contacontos, exposicións, visi-
tas guiadas... Baixo o lema «A cultura de 
Galicia é un CulturON» a Xunta de Galicia 
destina catro millóns de euros para impul-
sar máis de 2.500 iniciativas culturais para 
todos os públicos repartidas por todo o te-
rritorio galego.

Dentro desta extensa programación en-
márcanse dúas exposicións na Cidade da 
Cultura de Galicia que podemos visitar 
ata xaneiro do ano que vén: Luz na Terra. 

Seminario de Estudos Galegos: unha institu-

ción de alta cultura e Traballo en equipo. 30 

anos do CGAC. A primeira, comisariada por 
Ramón Villares, conmemora o centena-
rio da institución a través de fotografías, 
publicacións, manuscritos, bosquexos de 
debuxos, e mesmo a súa acta fundacional. 
Por outra banda, a mostra que celebra as 
tres décadas do Centro Galego de Arte 
Contemporánea reúne, en dobre sede co 
Museo Gaiás e o CGAC, obras de gran 
formato con algúns dos temas a debate no 
mundo contemporáneo como a ecoloxía, o 
feminismo, o poscolonialismo ou a arqui-
tectura. Asemade, na sede de Afundación 
da Coruña podemos visitar A Coruña no 

tempo, que convida a descubrir a historia 
e identidade da cidade herculina nunha 
mostra que afonda no papel decisivo que 
tivo na cultura urbana galega, no marco do 
gran proxecto expositivo Cidades no tempo.

Máis de 400 concertos e festivais de mú-
sica, artes escénicas ou cine, case 300 
funcións teatrais e cerca dun milleiro de 

actividades nas bibliotecas galegas com-
pletan as propostas con iniciativas como o 
programa de dinamización do rural galego 
Territorio Cultura, que celebra preto de me-
dio cento de espectáculos, ou as actuacións 
do circuíto Cultura no Camiño con artes 
escénicas e musicais en 88 municipios. Un 
exemplo disto é o circuíto de teatro afec-
cionado Fegatea con 80 representacións ou 
o programa de música e baile tradicionais 
Danza 3, que leva a máis dunha decena de 
concellos os espectáculos das agrupacións 
Xacarandaina, O Fiadeiro e Cantigas e 

Agarimos e que recala nos concellos veci-
ños de Gondomar e Mos.

Para gozar de cine en galego ao aire libre, 
Redecinema proxecta diversos filmes du-
rante este verán en 18 concellos: Cuñados, 

Engurras, Eroski Paraíso, A galiña Turuleca, 

A illa das mentiras, Jacinto, Maimiño, 

Malencolía ou O que arde. Ademais, apóian-
se ao redor dunha decena de ciclos e se-
manas de cine nalgún dos trece cineclubs 
galegos en colaboración con Feciga, a 
Federación de Cineclubs de Galicia.

Espectáculos, monicreques e mesmo unha 
exposición que percorre distintos concellos 
da Rede de Dinamización Lingüística ve-
ñen da man de Falaredes que inclúe máis de 
60 pases con actividades como Os Bolechas 

deportistas viaxan no tempo, visitando 15 
concellos co obxectivo de fomentar o uso 
da lingua galega no deporte e os hábitos de 
vida saudables entre a rapazada ou O circo 

do silencio, un xogo de escapismo ambien-
tado nunha carpa circense instalada na rúa 
para resolver un misterio en equipo.

REPORTAXE

REPORTAXE
TEXTOS: Javier H. RODRÍGUEZ FOTOS: Paula CERMEÑO

O rexurdimento 
do Casco Vello Alto: 

a utopía que se realizou



APENAS FALTAN UNS MINUTOS 
para o solpor na praza do Abanico. As 

pedras máis altas das casas novas da zona 

vella da cidade reflicten a luz dourada 

dos derradeiros días do verán. Abaixo, 

no chan, algo máis dun cento de xente da 

veciñanza converteu as escaleiras desta 

histórica praza do denominado Casco 

Vello Alto nunha sorte de anfiteatro 

popular. Nenas e nenos, mozas e mozos, 

nais e pais, avoas e avós... pero sobre todo 

veciñanza. Xente tan diversa como a 

bandeira LGBT+ que fica pendurada na 

fachada da asociación Évame Oroza, pre-

sidindo senllas obras dos grupos de tea-

tro Fauna 113 e Porta Aberta, que o co-

lectivo que custodia a obra do poeta nado 

en Viveiro e finado en Vigo programou 

ao aire libre. Hai apenas dez anos, sería 

moi difícil imaxinar o que agora aconte-

ce nesta parte alta do barrio.

Hoxe é o escenario principal das xun-

tanzas culturais da veciñanza, pero non 

sempre foi así. A praza do Abanico débe-

lle o nome a un bar homónimo de prin-

cipios do século xx, que despachaba no 

baixo da logo tamén coñecida como «a 

casa da Collona». Era unha sala de baile 

na que traballaba e gobernaba Esperanza 

Puente, unha madama que chegou a po-

suír un dos bordeis máis grandes da cida-

de. «No barrio, todas as persoas estaban 

integradas e non había nada que envexar 

a calquera outro punto da cidade. Ata 

que a desidia das institucións e os efectos 

das crises foron deshumanizando todo», 

explica Juan Carlos, que viviu aquela 

decadencia, marchou —ou foi expulsa-

do— e agora pasea con certa melancolía 

por unhas rúas moi diferentes ás que 

deixou hai 15 anos.

A rehabilitación do Casco Vello Alto 

de Vigo foi durante anos unha quimera 



A forza da veciñanza

O que aconteceu nos últimos anos foi que, 
de xeito bastante natural, os negocios que 
se foron instalando en rúas como a de 
Abeleira Menéndez, a da Ferrería, a de 
San Sebastián ou a de Santiago teñan que 
ver, dun xeito ou doutro, coa vida cultu-
ral. Entidades de xestión cultural como 
Abella Producións, que preside Juan de 

Castro e dirixe eventos como o Galician 
Freaky Film Festival ou o festival The 
Wild; Espacio Alas, lugar en que a peda-
goga María Comesaña achega acompa-
ñamento e ferramentas para mellorar a 
vida das persoas; Las flores de Greta, onde 
Antía, Nuria e Uxía trasladan pigmentos 
de follas e flores a tecidos de orixe vexetal; 
a Editorial Elvira, vencellada á asociación 
Évame Oroza e especializada en poesía e 
libro artístico; Espacio Nido, un local de 
coworking dirixido por Ramón Viéitez, 

para veciños e institucións. De feito, a 
comezos dos anos 2000, a situación de 
degradación empurrou a que Concello, 
Xunta e Zona Franca creasen o Consorcio 
Casco Vello de Vigo (CCVV), que trataría 
de aplicar un programa de rehabilitación 
e recuperación urbana na área. As leas 
políticas entre administracións demo-
raron todos os prazos e protagonizaron 
titulares de desentendemento na prensa 
local. Así e todo, o proxecto saíu a flote e 
na parte alta do Casco Vello, o Consorcio 
abriu unha fase de recepción de proxectos 
para alugar os baixos reformados da área: 
«As premisas eran, en liñas xerais, que se 
integrasen coa veciñanza e non abafasen 
a vida das persoas. Por exemplo, a hos-
talería non tiña cabida», lembra Dani 

Iglesias, presidente da asociación cultu-
ral da zona alta do Casco Vello de Vigo, 
un dos colectivos que máis dinamiza hoxe 
as rúas.

temos a vontade de acoller unha parte da 
cultura máis contemporánea ou alterna-
tiva». Proba diso é a recorrente de feiras 
de artesanía, da programación de obras de 
teatro ou da celebración celebración do 
Orgullo, así como doutras festas nas que, 
non por casualidade, a parte hostaleira do 
alcol se relega a un segundo plano.

Que foi da xente que vivía aquí?

A tarefa pendente e probablemente irre-
cuperable deste rexurdimento do Casco 
Vello —tamén da parte baixa— é a de in-
tegrar por completo a xente que o habi-
taba, tendo en conta as baixas situacións 
socioeconómicas que aquí se daban. Na 
memoria de quen viviu os anos lóbregos 
do remate do século pasado e o albor des-
te, queda esa ferida aberta. Isto sábeno as 
persoas que conforman Os Ninguéns, un 
foro socioeducativo de loita contra a po-
breza e a exclusión social. Coa rehabilita-
ción do barrio, é innegable o desterro que 
se produciu de colectivos especialmente 
vulnerables como mulleres dedicadas á 
prostitución, persoas drogodependentes e 
xente de clases moi empobrecidas. E agora 
onde están? Empurráronas a saír do cen-
tro, pero seguen existindo nas marxes.

que foi un dos fundadores da asociación 
veciñal; ou Kame, academia de cómic di-
rixida por Iago Araujo e María Vilar. 
«No barrio estamos encantados. As zo-
nas vellas das cidades sempre te acollen. 
Estamos felices por formar parte deste 
bulebule cultural do barrio. Que haxa máis 
xente nova», explica María. A integración, 
di, foi tamén amable: «A xente autócto-
na está contenta con esta nova vida. Nós 
tamén desfrutamos con este ambiente cul-
tural tan saudable. O labor da asociación é 
excepcional».

Malia que o conxunto do Casco Vello de 
Vigo non ten unha extensión tan ampla 
como a que poidan ter outras zonas da 
cidade, aquí dáse a peculiaridade dunha 
fragmentación entre os colectivos veci-
ñais. Pero non por inimizade, senón qui-
zais por mor da fronteira que produciu a 
xentrificación da rúa de Elduayen ou tal-
vez polas diferentes inquedanzas da propia 
xente. Mentres que a parte baixa do barrio 
está máis centrada na cultura tradicional 
galega e viguesa e todo o que ese paraugas 
abrangue, a festa da Reconquista e o ocio 
hostaleiro, Dani Iglesias, que chegou ao 
barrio a vivir nun dos pisos rehabilitados 
polo Consorcio, explica que «na parte alta 

https://www.vigoturistico.com/


AQUÍ MÓVESEAQUÍ MÓVESE

De magos a mestres
maxia de cerca, con obxectos máis peque-
nos nun ambiente máis íntimo. «Temos a 
sorte de contar con moitos amigos magos 
que triunfaron internacionalmente e que 
van vir actuar ao noso local», explica Sara. 
Os centros educativos tamén son benvidos 
neste local, desde o que se preparan diferen-
tes espectáculos didácticos (sobre matemá-
ticas ou en inglés) e obradoiros para apren-
der a realizar trucos sinxelos e divertidos.

Nada por aquí, nada por alá. Así estaba o 
Casco Vello Alto ata hai uns anos. Pero, de 
súpeto... Tachán! Numerosas actividades 
culturais empezaron a agromar nos baixos 
dos edificios de pedra que conforman a 
zona da Ferrería. Unha destas iniciativas é 
a de MAGIA EN LA MANGA, un proxec-
to conformado por tres mozos apaixona-
dos pola maxia: Óscar Fernández, Sara 

Rodríguez e Carlos Tomico.

Tras coñecérense na Asociación de Magos 
e Ilusionistas Vigueses (AMIV), os for-
mantes do devandito trío decidiron xuntar 
forzas para facer dos trucos un modo de 
vida propio. Puxéronse a vender en feiras 
os seus propios xogos de maxia, á manei-
ra do clásico Magia Borrás. No momento 
en que botaban a voar chegou a pandemia, 
pero conseguiron sorteala coa habilida-
de digna dun escapista e saír con forza do 
contratempo. A apertura deste espazo, que 
se inaugurou a mediados de xullo, supón 
un enorme paso adiante na traxectoria da 
cuadrilla. Deste xeito, constitúen a pri-
meira e única escola de maxia de Galicia e 
unha das poucas de España, onde se ofre-
cen cursos regulares para grandes e pe-
quenos. A oferta inclúe obradoiros dunha 
xornada única e actividades enfocadas ao 
público familiar.

Isto sería no apartado formativo, porque 
o baixo situado no número 11 da rúa da 
Ferrería tamén funciona como sala de es-
pectáculos, un lugar en que desfrutar das 
actuacións de grandes ilusionistas a nivel 
Estatal en dous formatos: maxia de salón, 
con capacidade para uns 50 espectadores; e 

Magia en la Manga

Enderezo postal: esquina rúa da Ferrería, 11, 
coa rúa de San Sebastián, 3
Teléfonos: 659 89 63 70  |  686 30 03 67
Web: magiaenlamanga.com
Enderezo electrónico: info@magiaenlamanga.com
@magiaenlamanga

GASTRO
TEXTO e fotos: PAULA CERMEÑO

A mellor carne do mundo 
no medio do pan

La Urbana

Rúa de Rosalía de Castro, 48  |  986 59 56 89 
@laurbanaburger

Contar con tantos ingredientes e elabo-
racións diferentes para cada unha das 16 
hamburguesas da carta non é un proceso 
sinxelo: «complicámonos á vida desde os 
inicios introducindo moitos ingredientes 
artesanais porque sabemos que os clientes 
valoran iso», explica o xerente da hambur-
guesería. Aínda que as hamburguesas son 
a opción máis recomendable, La Urbana 
tamén ofrece entrantes para compartir, 
ensaladas e bocadillos. No apartado das so-
bremesas, gozan de popularidade a torta de 
cenoria e o brownie, e recentemente incor-
porouse a torta de queixo cremoso.

Fóra do apartado gastronómico, é salienta-
ble a amplitude do local, tanto no interior 
como na terraza semicuberta. Ademais, o 
establecemento conta cunha saliña de xogos 
equipada con piscina de bólas para a cativa-
da. Se preferimos desfrutar da comida na 
casa, o negocio dispón de servizo a domi-
cilio, tanto a través da web como de Glovo.

O NÚMERO DE ESTABLECEMEN-
TOS que ofrecen hamburguesas gourmet 
non para de medrar, polo que diferenciar 
un negocio centrado neste tipo de produto 
é cada vez máis complicado. Para isto, LA 
URBANA aposta por unha materia prima 
de altísima calidade, a elaboración cen por 
cento caseira e un receitario orixinal. Para 
garantir o primeiro punto, utilízase unica-
mente carne de tres tipos: de tenreira, de 
vaca e de boi, todos de raza galega.

A metade das opcións da carta son «de au-
tor»; están deseñadas por cociñeiros de res-
taurantes galegos. A hamburguesa Esgueva, 
creada polo chef do restaurante ponteareán 
A Xanela Gastronómica, Ángel Martínez, 
é unha das máis populares; leva polo, toma-
te paso, guacamole, cebola e millo crocan-
tes e o queixo Flor de Esgueva do que toma 
parte do nome. A última en unirse á familia 
está asinada por Víctor Fernández, xefe 
do restaurante vigués Morrofino, un deli-
rio inspirado na gastronomía coreana que 
incorpora kimchi, conservas en vinagre, 
salsa barbacoa con allo negro e queixo afu-
mado San Simón da Costa.

A MORADA / OUTRO CONTO Enrique Macías, 61

ALBATROS Peirao de Transatlánticos, s/n3

ÁRTIKA Beiramar, 1135

CONCORDE Padre Seixas, 347

DOPPLER, SALA Martín Códax, 218

CAÑAVERAL Porta do Sol, 66

GALERÍA MARACA Doutor Cadaval, 1212

FELICETTA GUALTIERI Alfonso XIII, 910

Alexandre Bóveda, 1 e A Sede do Celta: Príncipe, 44

EL TRIGAL, PANADERÍA9

Praza da Constitución, 124 ALTA FIDELIDAD

Doutor Cadaval, 2111 FLAMINGOS VINTAGE KILO

PRIMAVERA, BAR Ronda de Don Bosco, 1724

PURO DELIRIO Teófilo Llorente, 4325

SARA GARCÍA PELUQART Couto Piñeiro, 228

SALA KOMINSKY Irmandiños, 327

RATALOKA TATTOO Camelias, 2226

VITRUVIA Praza de Compostela, 535

WOODTOWN Camelias, 2036

TERRAE ORGÁNICA Vázquez Varela, 4432

VAIDHĒ Carral, 734

THE MONK PUB Uruguai, 2833

TEATRO ENSALLE Chile, 1531

SR. NILSSON Triunfo, 229

SWING ON / O ALMACÉN Alfonso XIII, 930

O LAR DAS ARTES Ribelas, 6022

PICNIC SESIONS Baixada á praia, 8323

LA CONTENEDORA Eduardo Iglesias, 1114

MOLOTOV Santiago de Vigo, 120

NIKIS GALICIA STYLE Praza da Pedra, 521

LIBROURO Eduardo Iglesias, 1217

MÁIS PALÁ Manuel Núñez, 1818

MAPIS Pizarro, 4719

KIDS & US Xirona, 8 e Urzaiz, 10813

LA TITA RIVERA Praza de Compostela, 1715

Carral, 1516 LE MARCHÉ DE RACHEL

A TAPA DO BARRIL López Mora, 63 e Porta do Sol, 42

https://amovida.gal/locais-recomendados/


OUTRAS MOVIDAS

Ás 20:00 h // 10,00 €

Unha comedia sobre o roubo do Códice Calixtino, 
cun elenco formado por Lucía Veiga, Marita 

Martínez, Graciela Carlos e Patricia Castrillón 
baixo a dirección de Tito Asorey. Xusto un ano 
despois do furto, a policía atopa o libro agochado 
nun garaxe. Que pasou? Investigacións, sospeitas, 
seguimentos, interrogatorios... O máis grande true 

crime da historia de Galicia. 

 Códice K  
 Sábado 9  
 Teatro Afundación 

Ás 19:00 h // gratis

A veciñanza da contorna da praza da Industria vól-
vese unir nun evento protagonizado por creadoras 
galegas, un festival que arranca co espectáculo de 
narración oral a cargo de María da Pontragha 
e que continúa coas actuacións musicais de 
Aldaolado, High Paw e Sacha na Horta.

 Son da Industria  
 Sábado 9  
 Parque de Joaquín García  
 Picher 

Horarios e prezos variados

 Underfest  
 Venres 15 e sábado 16  
 Varias localizacións 
A sexta edición deste festival volve traer a dife-
rentes espazos da cidade unha boa selección de 
artistas de carácter internacional cun cartel que 
encabeza Paul Weller (fundador e líder dos gru-
pos The Jam e The Style Council) e que com-
pletan Blood Red Shoes, PVA, La Élite, _Juno, 

LaTorre, Ciel e Quedeim.

Aldaolado

Paul Weller

https://www.instagram.com/as_da_industria/
https://festivalunderfest.es/
https://entradas.ataquilla.com/ventaentradas/es/teatro/auditorio-teatro-afundacion/15736--codice-k.html

O cómico catalán volve para presentar Lo nunca 

visto, un espectáculo de hora e media con efectos 
especiais, maxia, música, sorpresas e, sobre todo, 
moita risa. Hai que facer o nunca visto para facerse 
ver.

A sétima edición do festival galego de cine friqui 
réndelle homenaxe a Akira (Katsuhiro Otomo, 
1988). Alén da proxección do filme, o evento pro-
grama unha decena de bloques de curtametraxes 
internacionais de terror, ciencia ficción e humor, 
unha feira de cultura xaponesa e outras actividades.

 Berto Romero  
 Venres 15 a domingo 17  
 Teatro Afundación 

 Galician Freaky Film  
 Festival -GFFF-  
 Mércores 27 a sábado 30  
 Praza Elíptica 

Venres ás 20:30 h, sábado ás 18:30 h 
e domingo ás 19:00 h // desde 19,00 €

Horarios e prezos por confirmar

Ás 17:00 h // 45,00 €

A bodega Viña Costeira brinda polo remate da 
vendima cunha maridaxe de música galega e espa-
ñola con boa comida e bo viño para beber. Nesta 
cuarta edición, a música corre a cargo de Lusillón, 
Floridablanca, Sila Lua, Catuxa Salom, Rocío 

Saiz e Calavento, ao abeiro da zona de Riobó, 
berce do viño do Ribeiro, no concello ourensán de 
Cenlle.

 Costeira Sonora  
 Sábado 23  
 Pazo de Toubes -Cenlle- 

Lusillón

NA AXENDA DE amovida.gal podes consultar estes e outros moitos eventos EN VIGO

https://entradas.ataquilla.com/ventaentradas/es/humor/teatro-afundacion-vigo/15138--berto-romero-nuevo-espectaculo.html
https://galicianfreakyfestival.com/
https://costeira.wine/enoturismo-galicia/costeira-sonora-2023/


Cuarta edición deste laboratorio para a 
experimentación escénica onde o público 
transita por un itinerario de catro pezas 
breves que ocorren en diferentes espazos. 

 Microescena Lab 

Data e hora: venres 29, ás 20:30 h
Lugar: A Morada
Prezo: 4,00 €

Swing On celebra o regreso ao curso escolar 
cunha festa amenizada polo coro de swing 
dirixido por Rubén Fernández e mais as 
Excel Sisters DJs.

 Back to School 

Data e hora: sábado 30, ás 21:00 h
Lugar: La Fábrica de Chocolate
Prezo: 6,00 €

imperdibles

Que home! O tío Fedento, xenuíno mem-
bro da familia Addams, convidou as cria-
turas máis estrañas da cidade para celebrar 
uns festexos tan surrealistas como inesque-
cibles, que consisten en ceas ás cegas (xoves 
7 e 21), sesións de escape room (xoves 14 e 
28) e unha festa de aniversario (venres 8, 
15, 22 e 29). Os Addams son así.

 O aniversario do tío Fedento 

Data e hora: varias
Lugar: Puro Delirio 
Prezo: varios

Arranca a segunda temporada da peculiar 
feira que organiza a deseñadora Felicetta 

Gualtieri. Está dividido en dous espazos. 
O andar inicial está disposto para coñecer 
proxectos de autoxestión, algúns deles na-
dos da reciclaxe; namentres que o andar su-
perior están expostos proxectos que combi-
nan a arte e a segunda man. Todo aderezado 
con comida e amenizado coas actuacións 
musicais de Carolina Galand (13:00) e 
Lowtiders (19:30).

 Mercado reciclado 

Data e hora: sábado 9, das 12:00 ás 21:00 h
Lugar: Simia Coworking
Prezo: gratis

O festival de Saiáns arranca o venres 1 
cunha ruta cultural guiada pola Comuni-
dade de Montes de Saiáns ao longo do par-
que forestal desta parroquia. Ao outro día, 
o evento arranca ás doce cun mercado de 
artistas contemporáneos e diferentes acti-
vidades dirixidas a un público familiar. No 
apartado musical participan Aphonnic, 
Los Pontiaks, Peter Punk, The Mirror, 
Zålomon Grass e Zeltia Irevire.

 Picnic Sesións 

Data e hora: venres 1, ás 17:00 h; sábado, 
a partir das 12:00 h
Lugar: Radio Costeira Saiáns. Baixada á Praia, 83
Prezo: gratis

https://www.instagram.com/mercadoreciclado/
https://picnicsesions.gal/
https://www.instagram.com/purodeliriovigo/
https://www.amoradacooperativa.com/
https://www.swingonvigo.com/


imperdibles

Bibliófilos e melómanos están de sorte por-
que este mes estréase a feira RetroFest en 
CAMELIAS CENTRO COMERCIAL, 
un mercado en que atoparmos libros, dis-
cos e casetes antigos, de segunda man, des-
catalogados, vintage... exemplares curiosos 
de obras literarias e musicais co obxecto de 
darlles unha nova vida. A xerencia do centro 
comercial aposta por este evento ante o éxito 
da feira do libro organizada en conmemora-
ción do Día do Libro (23 de abril) e a feira do 
vinilo de xuño coincidindo co Día Europeo 
da Música (21 de xuño). Con carácter men-
sual, a feira celebrarase todas as terceiras 
fins de semana do mes, facendo da praza de 
América un lugar de referencia para amantes 
dos libros e os discos. A organización quere 
converter o evento nun espazo de intercam-
bio cultural, polo que o mercado será unha 
columna que sosteña diferentes actividades 
paralelas, como concertos, presentacións de 
libros e discos ou recitais de poesía e narra-
tiva. Todos aqueles profesionais, autónomos 
ou empresas que teñan unha colección única 
de libros ou música e queiran participar na 
feira poden enviar un correo electrónico a 
info@cameliascc.com para solicitar informa-
ción sobre as condicións e a dispoñibilidade 
para participar expoñendo pequenos tesou-
ros retro.

 Feira RetroFest 

Data e hora: venres 15 e sábado 16; 
das 10:00 ás 21:00 h
Lugar: Camelias Centro Comercial  
Prezo: gratis

REPORTAXE
TEXTOS: Pablo VÁZQUEZ

Outra vez en acción
A Morada, 

Aprendendo en comunidade

Hai case ano e medio abríanse as portas 
da cooperativa A MORADA, un espazo 
de encontro con alma de patio de veciñas 
onde o coidado, o feminismo e a inclusión 
social están na cerna do proxecto.

A Morada conta cunha ampla selección 
de cursos regulares e outros de carácter 
puntual. Entre os primeiros, atopamos 
bailes de serán con André Adrio, danza 
contemporánea con Amparo Martínez, 
improvisación teatral con Paula Pier, 
ioga e aliñamento con María Regueiro, 

pandeireta con Marta Collazo e obradoi-
ro de arte con Fedra Alcaraz. Dos segun-
dos, coñecemos polo momento o club de 
escrita poética con Edicións Malafera, o 
obradoiro de vida sostible coa cooperativa 
Cuarzo Verde e o taller de álbum familiar e 
memoria transxeracional con Mar Caldas.

O obxectivo destes cursos, ademais de 
adquirir habilidades novas, é fomentar a 
creatividade e gozar en comunidade de ac-
tividades participativas e abertas.

Swing On, 
Reinando na pista

A parella máis danzarina e inquieta da cida-
de, Elena Branco e Jorge Patiño, teñen 
un inicio de curso ben marchoso. Baixo o 
nome «Setembro na rúa», propóñense 21 
clases de jazz e lindy hop de diferentes ni-
veis en varios espazos ao aire libre: na pra-
za da Pedra, no Náutico e tamén na praza 
das Pontes, en Cangas. O prezo non pode 
ser máis popular: unha clase custa 5 euros 
e cinco, 20 euros. Ademais, os xoves 7, 14 
e 21, a partir das 19:00, organízase un baile 
social aberto e gratuíto.

Con todo o mundo motivado e cun par de 
pasos aprendidos, en outubro arranca o 
curso con múltiples horarios e niveis. As 
clases son no espazo de coworking Simia, 
agás o coro de swing dirixido por Rubén 

Fernández, que será nas instalacións da 
cooperativa A Morada. Unha novidade 
enfocada no público infantil e xuvenil é o 
Espazo Creativo Musical a cargo do trom-
petista Gabriel Saitto, un lugar onde a 
rapazada pode interactuar e experimentar 
con diferentes instrumentos.

Rúa de Enrique Macías, 6  |  613 03 15 69 
amoradacooperativa.com  |  @amoradacooperativa

Rúa de Afonso XIII, 9  |  687 71 14 36 
swingonvigo.com  |  @swingonvigo

https://www.amoradacooperativa.com/
https://www.instagram.com/amoradacooperativa/
http://swingonvigo.com
https://www.instagram.com/swingonvigo/


El Local, 
Naturalidade artística

Era unha idea que levaba moitos anos a 
roldar polas cabezas dos artistas e biólogos 
José Arcas e Marta Robles, e este ano 
por fin a fixeron realidade. EL LOCAL, 
un nome contundente escollido pola súa 
filla Leire, é un espazo definido por catro 
paredes, unha delas formada por unha gran 
cristaleira, serve de fogar para todo tipo de 
actividades artísticas e culturais relaciona-
das coa natureza: cursos, exposicións, pre-
sentacións de libros... Pero, sobre todo, é 
o local onde o propio José imparte os seus 
obradoiros de acuarela, materia na que é 
experto.

Autor dos libros ilustrados Caderno de 

campo das illas Cíes, Alexandrinus e Viches 

iso? Un singular percorrido pola vida das 

aves invisibles, Arcas está especializado na 
pintura verbo da natureza, especialmente 
sobre aves e ambientes mariños. Gústalle 
pintar en exteriores, pero tamén precisaba 
dun local onde poder realizar estes cursos 

de xeito regular, sen depender das condi-
cións meteorolóxicas. Con todo, as saídas 
á natureza van seguir sendo habituais du-
rante as fins de semana: «Son actividades 
diferentes, pero complementarias», expli-
ca. Espazos urbanos con presenza de flo-
ra e fauna como son o monte do Castro, 
o parque de Castrelos ou o río Lagares son 
algúns dos destinos pensados, pero tamén 
os hai alén de Vigo: o esteiro do Miño, 
O Grove, parques naturais...

A partir do luns 4 inícianse os cursos de 
acuarela tanto para adultos (de luns a xo-
ves en horario vespertino) como para ra-
paces de 10 a 14 anos (os martes ás 17:00 
h). Estas clases están dirixidas para todos os 
niveis, polo que nunha mesma aula poden 
convivir persoas que se están iniciando na 
acuarela (e técnicas en seco compatibles) 
con outras que queiran perfeccionar a des-
treza co pincel da man de José. No futuro, 
Marta agarda poder montar tamén aquí un 
taller de cerámica e impartir cursos neste 
espazo luminoso de vigas azuis e mesas de 
madeira con patas encarnadas.

Aínda que custe aceptalo, a temporada estival chega á súa fin e cómpre encher as horas 
de praia con outras actividades. Velaquí unha variada selección para diversos os gustos e 
habelencias.

Rúa do Pintor Lugrís, 8  |  637 86 24 39 
@el_local_arteynaturaleza

https://www.instagram.com/el_local_arteynaturaleza/

MARTÍN CODAX 
E O DÍA DAS ARTES GALEGAS

galega. O Pórtico da Gloria representa o 
sublime. Que marabilla esculpida no ven-
to! O Mestre Mateo, o Santo dos Croques 
que comparte xeneroso a intelixencia coas 
frontes magoadas —que sabia é a cultura 
popular!—, autorrepresentouse axeonlla-
do nos cimentos do pórtico. Un xesto tan 
ousado coma vaidoso. Pro ademais asinou 
no lintel o día en que puxo fin a obra: 1 
de abril de 1188. Por iso a Real Academia 
Galega de Belas Artes, a partir da iniciati-
va lanzada polo colectivo A Nave das Ideas 
en 2011, fixou nesa data o Día das Artes 
Galegas. A pedra tornouse corpo como a 
letra voz. Velaquí emerxe Martín Codax, 
paisano do Mateo e case coetáneo. Esta era 
a Galiza dos séculos xii e xiii. O pergami-
ño Vindel é pras letras o que o Pórtico da 
Gloria pra escultura. Cunha excepción: o 
pórtico non nolo roubaron (nin sequer o 
Museo Británico), pro o pergamiño custó-
diase en The Morgan Library & Museum. O 
electo pró Día das Artes Galegas 2023 foi 
Martín Codax.

Hoxe vivimos nun país diferente ao do 
medievo. Pro perdemos un poder sobera-
no que, como Manuel Murguía repetía 
decote, nos permitía ter máis proxección. 
Hoxe até se nos prohibe bater na cacho-
la do Mestre Mateo. Quen sabe, será que 

vivimos máis aloulados ou narcor-
tizados. Pro algo máis se remove 
nos meus miolos. Na cultura po-
pular o 1 de abril é tamén o Día dos 
Enganos: «no primeiro de abril 
van os burros onde non deben ir». 
Sería o Mestre Mateo un carallán 
para escoller xusto ese día?

Álvaro Cunqueiro, o escritor con alma 
de mazá, gustaba da Relación de algunas ca-

sas y linajes del Reino de Galicia (ca. 1500). 
O autor, Vasco da Ponte, narra a xénese 
das estirpes nobiliarias. A lectura retrotráe-
nos ao medievo cando Europa nos coñecía 
polo dominio relixioso, político, artístico... 
Volver a vista a ese tempo non xera sauda-
des. Ninguén devece por tebregosos capí-
tulos. Ao inferno co feudalismo e leis «de 
soga e coitelo». Mais este anaco da biogra-
fía en man común ponnos unha herdanza 
que cómpre non só lembrar en libros mor-
tos senón pra termos exemplos de cultura 
brillante, coma lentes dun faro mareiro.

Velaí a colección de mosteiros, que abun-
dan alén da Ribeira Sacra. Un redúcese ao 
mínimo ao entrar na igrexa de San Rosendo 
(Celanova) ou apalpa as voces cantariles 
na cripta de Carboeiro (Silleda). 
Tamén os castelos (de Vilasobroso 
até Palas de Rei) derrubados polos 
irmandiños e voltos refacer. Mais 
adoita esquecerse o patrimonio 
textual dos cartularios, pergami-
ños, misais... Toda esa literatura 
en galego e latín, esplendor da arte 

HISTORIA DUNHA CIDADE

Historiador

Xurxo Mtnez. 
GONZÁLEZ

Xornalista
BEA VILA

«Todas as verdadeiras boas ideas se concibiron camiñando». 

Friedrich Nietzsche

é importante escoller con atención os za-
patos que calzarán durante tantas horas 
os pequerrechos. En Calzadinos asesórase 
para dar co calzado ideal, porque non todos 
os pés son iguais nin teñen as mesmas ne-
cesidades.

Calzadinos fai un ano o día 8 deste mes, data 
que este comercio festexa con agasallos 
para os clientes e un sorteo. A xerente ad-
virte que, pasiño a pasiño, hai máis concien-
ciación entre as novas xeracións de proxe-

nitores, pero falta moita pedagoxía, 
que debería empezar polos propios 
profesionais sanitarios, porque 
nunca é tarde para sumarse a saú-
de no camiñar e deixar presente 
unha boa pegada para o futuro.

Disque non hai unha ledicia máis grande que 
a dun cativo con zapatos novos, mais quen 
teña o privilexio de convivir coa rapazada 
sabe que o auténtico gozo está en camiñar 
cos pés descalzos. E non, a gripe non entra 
por aí. Mitos de noutrora á marxe, os be-
neficios de andar cos pés na terra, nunca 
mellor dito, son todos para a saúde. Que tal 
se damos un paso?

Ata hai pouco, o descoñecemento sobre a 
podoloxía era maioritario entre os proxe-
nitores; de xeración en xeración, transmi-
tíase aquilo de que había que levar zapatos 
duros e ben fixos para ter estabilidade, ig-
norando que o fortalecemento da muscula-
tura da zona quedaba limitado. Cando Aída, 
xerente da tenda de calzado respectuoso 
ICALZADINOS,I na contorna da praza 
Elíptica, tivo que mercar ese primeiro cal-
zado saudable como nai, deuse de conta de 
que non había opcións de proximidade para 
ver, probar e comprar.

Calzado respectuoso? Pois si. Se 
queremos que a nosa prole goce 
de boa saúde, o respecto polos pés 
tamén é básico: unha punteira am-
pla que permita mobilidade do pé, 
unha sola fina totalmente plana e 
materiais flexibles e lixeiros son 
o abecé do respecto polo andar. 
Agora que comeza o curso escolar 

PASIño A pAsIño

Rúa de Nicaragua, 21   |  695 02 59 40 
calzadinos.com

https://calzadinos.com/

Na axenda de amovida.gal podes consultar estes e outros eventos para pequerrechos en Vigo

Data e hora: domingo 3, ás 11:30 h // Lugar: Magia en la Manga // Prezo: 5,00 € 
(menor + adulto acompañante) // Idade recomendada: todas.

A cámara dos segredos de Magia en la Manga ábrese 
para dar pé a un obradoiro en que os pequerrechos poidan 
aprender algúns trucos de maxia cos que abraiar a fami-
liares e amigos.

QUEN QUERE sER MAGo?

KIDs&US

Data e hora: sábado 2 // Lugar: Radio Costeira Saiáns. Baixada á Praia, 83 // 
Prezo: gratis // Idade recomendada: todos os públicos.

O festival de Saiáns converte o parque forestal desta pa-
rroquia en todo un planeta vexetal grazas á superguerrei-
ra asociación cultural Lideiras. Cun grande espazo para 
xogar e encontrarse cos amigos, os pequerrechos poden 
participar nun concurso de pintura, aprender técnicas de 
estampado botánico e divertirse co espectáculo do pallaso 
Peter Punk.

PICNIC sESIÓNS

O programa infantil do restaurante da Porta do Sol ofre-
ce cada un dos cinco sábados deste mes un taller creativo 
diferente.

*  Sábado 2: «Pintando a Patrulla Canina».

*   Sábado 9: «Taller de unicornios».

*  Sábado 16: «Debuxar con arroz de cores».

*  Sábado 23: «Taller de mandalas».

*  Sábado 30: «Taller de scrapbooking».

CAñAVERAL KIDS

Data e hora: sábados, ás 12:00 h // Lugar: Cañaveral // Prezo: gratis.

Data e hora: sábados // Prezo: gratis 
(cómpre reservar praza).

As academias Kids&Us or-
ganizan obradoiros en di-
ferentes localizacións para 
que a cativada se divirta e 
non se corte co inglés. As 
actividades son gratuítas, 
pero é preciso reservar 
praza chamando por teléfo-
no a algún dos dous centros 
que esta cadea de acade-
mias de idiomas ten en Vigo: 
Independencia (986 95 16 
98) e Urzaiz (699 88 83 
82).

*  Sábado 16: «Taller sen-
sorial Babies» (11:30 h, 
Eurekakids, Gran Vía).

*  Sábado 23: «Contacontos 
para peques de 3 a 7 
anos» (12:00 h, El Corte 
Inglés)

*  Sábado 30: «Contacontos 
para peques de 3 a 7 
anos» (11:30 h, Eurekakids, 
Gran Vía).

https://www.instagram.com/kidsandusvigo/
https://picnicsesions.gal/
https://www.instagram.com/canaveral_vigo/
https://www.instagram.com/magiaenlamanga/

O equipo docente deste taller artístico con 
tres décadas de historia está formado por 
tres membros da familia Teixeira: o funda-
dor Mingos, Susana e Juan. Cada un deles 
está especializado nunha disciplina, facen-
do respectivamente da pintura, do debuxo e 
da fotografía o piar triangular dun proxecto 
que pretende «democratizar a arte e abrila 
para toda a sociedade».

O mantra deste obradoiro é que somos se-
res humanos porque podemos crear arte, 
pola sensibilidade que nos diferencia dou-
tras especies animais. Os Teixeira están tan 
seguros de que a creatividade é necesaria 
e útil en cada ámbito da vida, que van máis 
aló de ofrecer actividades formativas para 

ITALLER DE ARTE MINGoS TEIXEIRAI

30 ANOs 
DE CREATIvIDADE

rapaces e adultos (en grupos reducidos e 
mesturando idades para enriquecer o gru-
po). Ademais, impártense cursos para po-
tenciar a creatividade no eido empresarial 
e organízanse saídas grupais a exposicións 
e outras actividades culturais na cidade.

Deste xeito, como complemento á oferta 
formativa anual, realízanse cursos espe-
cializados, campamentos de verán... Non hai 
escusa para non sacar a relucir a vertente 
máis artística que teñamos!

Avenida da Florida, 32, baixo  |  986 20 49 48 
arteixeira.com/taller  |  @taller_mingos_teixeira

A compañía Labú Teatre 
visita a Sala Ártika cun es-
pectáculo sobre os cambios 
e as perdas na vida.

BIANCO

Data e hora: venres 22 e sábado 23 // Lugar: Auditorio do Concello // Prezo: 
por anunciar // Idade recomendada: todos os públicos.

Galician Freaky Film Festival (GFFF) volve dedicar unha fin 
de semana a fomentar a paixón pola sétima arte no público 
infantil. Os pratos fortes desta ocasión son a proxección 
do filme de culto Tonari no Totoro (Hayao Miyazaki, 1988) 
e mais a actividade Escoita, é cine!, de cinema e música en 
directo, creada polo trío Caspervek. A rapazada tamén 
pode participar nun obradoiro de cómic e noutro de efec-
tos especiais, ademais de asistir a dous bloques de curta-
metraxes internacionais.

PEQUEFREAK Data e hora: domingo 24, ás 12:00 e ás 
18:00 h // Lugar: Sala Ártika // Prezo: 
8,00 € // Idade recomendada: a par-
tir dos 6 anos.

Espectáculo no que Marta 
Ortiz, con fío, agulla e dedal, 
enfía un conto decontado!

COSER E CANTAR

Data e hora: venres 29, ás 18:00 h // 
Lugar: As Pedriñas (Mos) // Prezo: 
gratis.

TEXTO:TEXTO:  NOELIA ÁLVAREZNOELIA ÁLVAREZ

https://www.arteixeira.com/taller/
https://www.instagram.com/taller_mingos_teixeira/
https://www.artikavigo.com/bianco_ev6010.html
https://www.salarebullon.com/
https://galicianfreakyfestival.com/


Un verán 
de voluntariado 

REPORTAXE

DURANTE OS MESES DE XULLO, 
AGOSTO E SETEMBRO, e baixo o 
lema «O verán que sempre vas lembrar», 
a Xunta de Galicia oferta para a xuventude 
máis de 11.200 prazas en campamentos, 
minicampamentos e campos de volunta-
riado. Dentro das múltiples posibilidades 
que propón esta campaña de verán para 
pasalo ben durante as vacacións, unha 
das que esperta maior interese por parte 
da xente nova son os campos de volunta-
riado, que a Xunta leva a cabo en colabo-
ración con diferentes concellos. Neste ve-
rán están programados 46 campos, entre 
os que destaca o das Illas Cíes, con cinco 
quendas; trátase do campamento máis 
antigo dos que se realizan na nosa comu-
nidade. Ademais, este ano incorpóranse 
catro novas localizacións: Santa Comba 
(A Coruña), Pantón (Lugo), Viana do 
Bolo (Ourense) e outro compartido entre 
os concellos de Vilar de Santos e Allariz 
(Ourense). E recupérase un campo de vo-
luntariado específico para mozos galegos 
que residen no exterior en Castro de Rei 
(Lugo).

A conservación do medio ambiente, a pos-
ta en valor do patrimonio histórico, a cul-
tura, a etnografía, o audiovisual, a arqueo-
loxía, a dinamización turística ou o ámbito 
social son algunhas das modalidades destes 
campos. A oferta ábrese a participación 
desta mesma experiencia de mocidade 
procedente doutras comunidades autóno-
mas e mesmo do estranxeiro.

Daniel Isaías López Torres

.ESTE RAPAZ DE 20 ANOS, naceu en 

Venezuela e actualmente vive en Madrid. Do 4 

ao 15 de xullo participou na primeira edición do 

campo de voluntariado de Viana do Bolo.

Esta foi a túa primeira participación 

nun campo de voluntariado?

Si. Informeime sobre os campos de volun-
tariado que hai en Galicia, comprobei que 
había un feixe de posibilidades e anoteime 
para o de Viana do Bolo. Intento aproveitar 
as miñas vacacións para vir sempre que podo 
a Galicia, porque os meus avós eran de aquí.

En que consistiron as actividades no 

campo?

Fixemos varias representacións na praza da 
vila contando as lendas e mitos de Viana do 
Bolo. Encargámonos de todo o proceso: ela-
borar o guión, facer os traxes, o atrezzo... O 
teatro foi a actividade principal, pero tamén 
fixemos excursións, rutas, visitas...

Como valoras a experiencia?

Sorprendeume moi gratamente. O meu pro-
pósito é realizar cada ano algún campo de 
voluntariado; se pode ser en Galicia, mellor.

«Quero facer cada ano un campo 
de voluntariado; se é en Galicia, mellor»

Daniel Isaías López Torres
Participante no Campo de Voluntariado de Viana do Bolo

#PuroDeleite

AS MAZÁS DA FAME
O ano das mazás destaca pola capacidade que ten para contar un período de 
represión nunha aldea cativa desde os detalles máis aparentemente nimios, da 
escaseza de froita á fame que padecen os protagonistas. A autora preséntanos 
as historias desde varias olladas, pero destaca a voz de Andresiño, un neno de 
gran sensibilidade un pouco incomprendido ao que parece que todos lle fan 
burla. A tenrura deste rapaz que paseniñamente se vai facendo home contras-
ta coa maldade doutros perfís, que aparecen como contrapunto para contar o 
que foron aqueles anos tan complexos.

Título: O ano das mazás  Autora: Montse Ferreira Fervenza  Editorial: Xerais  
Extensión: 256 páxinas

UN ESPAZO INCERTO
Ante a precariedade e a incerteza, a narradora de Diario de dúas casas propón 
ler e escribir. María Villamarín preséntanos un libro diarístico no que se 
pon de manifesto esa sensación tan contemporánea de dispoñer de moitos 
espazos sen acabar por pertencer a ningún deles. Acompañan á protagonista 
moitos libros e películas, mais tamén se fai unha reivindicación do xeito de vi-
vir no sosego da aldea entre os labores do campo, aínda que afastado de loan-
zas bucólicas. Esta obra evoca sensacións, e nela a observación e os detalles 
cotiáns serven para rexistrar a vida en estado puro, algo propio da xente nova.

Título: Diario de dúas casas  Autora: María Villamarín  Editorial: Euseino  Extensión: 
120 páxinas

DELEITE LITERARIO

Crítica literaria

Tensi GESTEIRA

Título: Días felices con Fábia  Autor: Xosé Cermeño  Editorial: Galaxia  Extensión: 
235 páxinas

A HISTORIA DUN IMPOSTOR
Moitas cousas importantes da vida empezan cunha mentira. Tamén o amor. 
Esa é a idea que subxace en Días felices con Fábia, unha obra de Xosé Cermeño 
na que, ante todo, existe un debate dos límites entre a mentira e a verdade. 
Preséntasenos un home que queda sen traballo e acaba facendo un documental 
sobre os polbos na cidade do Porto, unha experiencia que o acaba enfrontan-
do consigo mesmo e que o levará a vivir entre a ilusión e o estancamento. A 
novela realiza un percorrido turístico pola cidade portuguesa, ademais dun 
compendio de historias sobre impostores.

https://www.deleite.gal

música ao vivo

Porta do Sol, 6
ICañaveralI

La Franga 
Venres 1 // 22:30 h // Gratis

Plan B 
Sábado 9 // 22:30 h // Gratis

Juanjo Rodal 
Venres 15 // 22:30 h // Gratis

Santana Swing 
Venres 22 // 22:30 h // Gratis

Rober Carcos 
Venres 29 // 22:30 h // Gratis

Praza de Compostela, 5
IVitruviaI

Yago Vázquez Trio 
Sábado 2 // 21:00 h // 12,00 €

O cine ucraíno 
Xoves 28 // 21:00 h // 15,00 €

Proxección do filme mudo Nochnoj izvozchik (Georgi 
Tasin, 1928) mentres Anastasiia Frasyniuk inter-
preta ao piano a banda sonora do compositor Luke 

Corradine, tamén asistente ao evento.

Travesía de Santiago de Vigo, 1
IMolotovI

Junco  Alcalá 
Venres 8 // 22:00 h // 22,00 €

A uns días de facer os 68 anos, o aragonés Ricardo 

Gabarre, máis coñecido como Junco, vén para en-
cher de rumba flamenca, romanticismo e alma xitana 
unha noite nun formato en que o acompaña un máis 
novo artista aragonés, Alberto Alcalá.

Juicy Bae 
Sábado 23 // 21:00 h // 15,00 €

Rúa dos Irmandiños, 3
IKominskYI

Cocrodiles 
Luns 18 // 21:30 h // 15,27 €

Os californianos Brandon Welchez e Charles 

Rowell e compañía debutaron con esta banda de 
noise pop en 2008. Son uns crocodilos ao rescate do 
post-punk revival que veñen en plena forma para pre-
sentar un novo álbum: Upside Down in Heaven.

Nukore  Tear me apart 
Venres 22 // 21:30 h // 7,13 €

Rúa das Ribelas, 60, baixo esquerda
IO Lar das ArtesI

Yomelo Montosolo 
Domingo 3 // 12:30 h // Gratis

O Lar das Artes: 1.oo aniversario 
Domingo 10 // 12:00 h // Gratis

O asador cultural de Matamá celebra o primeiro ano 
de vida co concerto de Mostrencos, a charanga Vai 

de Baile e moitas sorpresas.

Tony Delgado y El Primo 
Domingo 17 // 12:30 h // Gratis

Bonsai Down 
Domingo 24 // 12:30 h // Gratis

Avenida do Rebullón, 23. Tameiga, Mos
IRebullónI

Festa do Monte 
Domingo 3 // 12:30 h // Gratis

40.º edición dunha festa popular en que podemos go-
zar das actuacións de Cé Orquestra Pantasma, Los 

Hermanos Cunha e Zurrumalla. Ás 14:30 h orga-
nízase un xantar popular no monte onde a estrela é 
o porco ao espeto.

Xuntanza de Coop 57, 
con Blues do País e Peter Punk 
Sábado 30 // Gratis

https://www.instagram.com/canaveral_vigo/
https://www.instagram.com/vitruviacafe/
https://www.instagram.com/molotovclub/
https://www.instagram.com/sala_kominsky/
https://www.instagram.com/olardasartes/
https://www.instagram.com/salarebullon/

Escritor

Ernesto IS

as outras luces

‘ELLOS Y YO, O ESA SENSACIÓN 
DE QUE LOS ÁRBOLES TE MIRAN’, 

DA COMPAÑÍA JORDI FONT

dunha infancia que nunca volverá; unha 
historia contada a través do imaxinario do 
neno que foi e que se viu obrigado a me-
drar de súpeto. Completan o equipo Nina 

Solà Carbonell na dirección e no deseño 
de audiovisuais, Gerard Valverde no 
son, Carlos Gallardo no deseño do espa-
zo, Anna Ramon no vestiario, e Mario 

Andrès na técnica. Nesta nova tempora-
da escénica que arranca este mes, a sala da 
avenida da Beiramar ten a capacidade de 
facer que nos sintamos, por uns minutos, 
de regreso á infancia. Porque, como ben di 

Jordi Font, «temos que volver ao 
neno que fomos para crear cousas 
xenuínas».

Volve o teatro á Sala Ártika despois da 
parada estival, e faino cunha interesante 
proposta do Circuíto da Rede de Teatros 
Alternativos: Ellos y yo, o esa sensación de 

que los árboles te miran, obra do creador 
catalán Jordi Font. A montaxe, unha co-
produción da compañía propia do autor 
co festival IF Barcelona, presenta un dis-
positivo escénico que combina técnicas 
como o teatro de obxectos e o mapeo de 
proxeccións, para, como di o propio Font, 
desenvolver sobre as táboas «unha aven-
tura poética na que falo, a través da miña 
historia particular, da perda: a 
perda da inocencia, do imaxinario, 
dunha casa familiar, dunha persoa 
querida». Memoria, familia, per-
tenza e fantasía van da man nes-
te espectáculo unipersoal en que 
o autor conmove cunha historia 
de descubrimento, de recordos, 

Data e hora: venres 29 e sábado 30, 
ás 20:00 
Lugar: Sala Ártika
Entradas: artika.com

https://www.artikavigo.com/ellos-y-yo-o-esa-sensacion-de-que-los-arboles-te-miran_ev6011.html


OUTRAS MOVIDAS

Parabéns!

En setembro do ano pasa-
do inaugurábase no bal-
cón de Vigo, Matamá, O 
Lar das Artes; un espazo 
que se define como asa-
dor cultural, xa que alí se 
poden degustar exquisitas 
carnes ao estilo uruguaio 
namentres que desfruta-
mos dunha variada pro-
gramación artística, con 
concertos e monólogos 
entre outros eventos. 
Detrás deste proxecto 
están Tincho Fernán 
e Nuria González, no-
mes con certo recoñe-
cemento no panorama 
musical da nosa cidade. 
O primeiro ano de vida 
deste recanto artístico 
celébrase cunha festa na 
que actúan a banda 
Mostrencos e a charanga 
Vai de Baile nunha data 
que promete sorpresas.

 o lar  
 das artes,  
 un ano  
 de amor 

Data e hora: sábado 10, 
a partir das 12:00 h
Lugar: O Lar das Artes 
(rúa das Ribelas, 60) 
Prezo: gratis

Asentadas en Vigo des-
de a década dos setenta, 
Deborah Randall e 
Robyn Spence, dirixen 
un centro de ensino na 
zona da Bouza desde 
1988. Para celebrar os 35 
anos de existencia desta 
pioneira escola de idio-
mas, do luns 4 ao xoves 
7 organizan unhas xor-
nadas de portas abertas 
con clases gratuítas para 
que nenos e maiores se 
poidan achegar a coñecer 
o método de ensino que 
ofrecen, que está baseado 
na diversión. Como co-
lofón, o venres 8 a partir 
das 17:30 h organizan 
un pícnic aberto a todo 
o mundo no parque da 
Bouza.

 Concorde,  
 35 anos  
 super-  
 sónicos 

Data: do luns 4 a o venres 8
Lugar: Concorde Language 
School (rúa do Padre Seixas, 
34, entresollado) 
Prezo: gratis

A festa polo segundo 
aniversario do centro 
comercial Vialia celé-
brase nas dúas últimas 
datas do mes e está ins-
pirada na novela Vinte 

mil leguas baixo dos ma-

res, de Jules Verne, e 
inclúe un grande abano 
de actividades para toda 
a familia: espectácu-
los, inchables, xogos... 
Como en toda boa festa, 
a música non pode faltar 
a música, contando con 
Wöyza e Monoulious 

DOP no primeiro día 
e con Cómplices no se-
gundo.

 Vialia,  
 dous anos  
 encol  
 das vías 

Data e hora: venres 29, 
a partir das 16:00 h; sábado 
30, a partir das 11:00 h
Lugar: Vialia Estación 
de Vigo (praza da Estación, 1) 
Prezo: gratis

https://www.instagram.com/olardasartes/
https://www.concorde-lang.es/
https://vialiavigo.com/

TENDENCIAS

GALICIA SAÚDA 
A HAWAI

Correctora literaria 

e redactora de contidos

ESTELA GÓMEZ

Para lucir unha camisa que une o deseño 
coa tradición, temos o modelo «Praias», 
inspirado en oito dos areais máis icónicos 
de Galicia; o modelo «Fento», estampado 
coa imaxe das plantas máis antigas dos no-

sos montes, ou o modelo «Pulpo», 
unha representación do cefalópo-
do máis célebre nos nosos lares. 
Elixir resulta difícil, por iso é reco-
mendable visitar galohabrand.com 
para escoller unha peza para vestir 
cunha fusión tan exótica como 
propia.

Galoha é viaxar. Concretamente a 
México, onde se coñeceron a granadi-
na Helena Espinar e o vigués Alberto 

Luca de Tena. Galoha é seguir viaxando. 
Concretamente ao Xapón, onde os dous se 
namoraron en 2018 da camisa kariyushi, a 
versión de Okinawa da camisa hawaiana, e 
decidiron empezar este proxecto, con ga-
nas de traer estas pezas tan tradicionais das 
terras nipoas ao noso país. Galoha é regre-
sar. Concretamente a Vigo, onde Helena 
e Alberto se dedican en corpo e alma a 
difundir e coidar do noso patrimonio des-
de o ángulo da moda, principalmente a 
través do seu produto insignia, a camisa 
«Galoha», alén das demais pezas e colec-
cións.

GALOHA nace da unión de Galicia con 
aloha, termo que é o saúdo hawaiano por 
excelencia, describe a identidade de Hawai 
e abrangue valores como a amabilidade, a 
hospitalidade e a positividade e tamén vén 
a significar «camisa hawaiana». Nada me-
llor que unir estes conceptos á tradición 
de noso, mostrando no logotipo a illa de 
Monteagudo, do arquipélago das Cíes. A 
filosofía da marca entende a camisa como 
un vehículo de historias que axudan a di-
fundir e coidar do patrimonio mariño a ni-
vel cultural e natural. Historias como a de 
Rogelio Santos, un mariñeiro di-
vulgador da sostibilidade. Galoha 
Brand fabrica co menor impacto 
ambiental posible: elixe materiais 
como o algodón orgánico certifi-
cado, tinguiduras libres de subs-
tancias nocivas e evítase o uso de 
plásticos.

https://www.galohabrand.com/


as túas movidas

Participa! Envía a túa obra (fotografía, ilustración, poema, relato, viñeta etc.) a revista@amovida.gal

Consulta as bases en amovida.gal/as-tuas-movidas

LUCÍA GQ COLLAGE

TE VEO CHICO SWING

Técnica: collaxe analóxico

